
Z A P I S N I K 
14. SJEDNICE DOMA NARODA PARLAMENTA FEDERACIJE BOSNE I 

HERCEGOVINE, održane 14.11.2024. godine 
 
Sjednica je počela sa radom u 12 sati i 25 minuta. 
 
Sjednicom je predsjedavao Tomislav Martinović, predsjedavajući Doma naroda 
Parlamenta Federacije BiH. 
 
Predsjedavajući je pozdravio delegatkinje i delegate, predsjednicu Federacije BiH  
Lidiju Bradaru, ministre u Vladi Federacije BiH, predstavnike medijskih kuća i 
organizacija koje prate rad sjednice. 

Izostanak sa sjednice najavili su:  Ljubinka Atanasijević, Svetlana Kamenjaš, Azhar 
Sejarić, Zora Dujmović, Sanela Klarić, Ivan Odak i Mehmed Mahmić. 

Prema evidenciji Stručne službe, sjednici prisustvuje 45 delegata, što čini većinu, pa 
Dom naroda može raditi i punovažno odlučivati. 
 
Predsjedavajući je prije utvrđivanja dnevnog reda saopštio delegatima da, na osnovu 
člana 104. Poslovnika o radu Doma naroda, mogu postavljati delegatska pitanja i 
pokretati inicijative.  
 
Ivan Ivić je uputio inicijativu prema Federalnom ministarstvu za pitanja boraca i 
invalida odbrambeno-oslobodilačkog rata da se krene u rješavanje prava boraca na 
borački dodatak za pripadnike Hrvatskog vijeća obrane i Armije BiH izmjenama 
Zakona o borcima. 

Emir Dautović je postavio pitanje premijeru Federacije BiH i Federalnom 
ministarstvu kulture i sporta da se Zakon o sportu Federacije BiH uputi u hitnu 
proceduru. 

Aida Obuća je postavila pitanje Vladi Federacije BiH, vezano uz dostavu preciznog i 
konačnog izvještaja o stanju na poplavama pogođenim područjima i klizištima, 
uključujući tačne mjere koje su poduzete ili će biti poduzete kako bi se pomoglo 
građanima i zaštitila privreda Federacije BiH. 

Fatima Gavrankapetanović-Smailbegović je postavila dva pitanja ministru 
Federalnog ministarstva zdravstva Nediljka Rimca. 

Prvo pitanje je vezano uz član 82. Zakona o zdravstvenom osiguranju Federacije BiH 
kojim je propisano da se iz budžeta Federacije BiH uplati iznos prema Fondu 
solidarnosti, te da li će se isti primjeniti u Budžetu za 2025. godinu. 



2 
 

Drugo pitanje je u vezi sa načinom trošenja sredstava iz Fonda solidarnosti u 
proteklom periodu. 

Mehmed Memišević je postavio pitanje Federalnom ministarstvu rada i socijalne 
politike i Vladi Federacije BiH vezano uz fazu i planiranje izmjena Zakona o 
penzijskom i invalidskom osiguranju Federacije BiH. 

Fahrudin Čolaković je postavio pitanje Vladi Federacije BiH u vezi sa sanacijom 
pruge na području općine Jablanica i uspostavljanje redovnog željezničkog 
saobraćaja na relaciji Ploče - Sarajevo. 

Vedrana Vujović je postavila pitanje Federalnom ministarstvu rada i socijalne 
politike i Vladi Federacije BiH u vezi sa iznosom jednokratne pomoći za penzionere. 

Emir Begić je postavio pitanje Federalnom ministarstvu finansija u vezi sa 

projekcijom prihoda od indirektnih poreza za jedinice lokalne samouprave prema 
kojoj je Gradu Lukavac umanjen koeficijent raspodjele ovih prihoda za više od 13%.  

Žarko Vujović je postavio pitanje premijeru Vlade Federacije BiH a odnosi se na 
nepoduzimanje potrebnih mjera u skladu s presudom Ustavnog suda Federacije BiH 
broj U-50/23 od 21.5.2024. godine da se Tuzlanskom kantonu omogući upisivanje 
kao suosnivača Univerzitetskog kliničkog centra Tuzla u registar čime bi se 
omogućilo nesmetano funkcioniranje ustanove. 

Ivana Šaravanja-Zrimšek osvrnula se na posjetu Julian Reillya, ambasadora Velike 
Britanije,  općini Bugojno i u vezi s tim zatražila javno obrazloženje za datu izjavu, a 
tiče se  konstitutivnih naroda.  

Slađan Ilić je postavio tri pitanja. 

Prvo pitanje upućeno je Javnom preduzeću Ceste Federacije BiH u vezi sa dostavom 
podataka za realizaciju projekta produžetka južne saobraćajnice u Tuzli. 

Drugo pitanje je, također, postavio Javnom preduzeću Ceste Federacije BiH u vezi 
sa početkom realizacije projekta kružnog toka u mjestu Bukinje, skretanje za Lipnicu i 
za Termoelektranu Tuzla. 

Treće pitanje je postavio Javnom preduzeću Autoceste Federacije BiH u vezi sa 
realizacijom Odluke Vlade Federacije BiH o usvajanju programa utroška sredstava - 
kapitalni transferi javnim preduzećima. 

Vlada Federacije BiH je dostavila Prijedlog Zakona o izmjenama i dopunama Zakona 
o slatkovodnom ribarstvu s prijedlogom da se razmatra po skraćenom postupku. 

Na osnovu člana 164. Poslovnika o radu Doma naroda Parlamenta Federacije BiH, 
prešlo se na izjašnjavanje o razmatranju ovog zakona po skraćenom postupku.  

Na osnovu rezultata glasanja, predsjedavajući je konstatovao da je Dom naroda, sa 
41 glasom za, uz devet uzdržanih glasova i bez glasova protiv, prihvatio prijedlog da 

se Prijedlog Zakona o izmjenama i dopuni Zakona o slatkovodnom ribarstvu razmatra 
po skraćenom postupku. 

Nakon toga prešlo se na utvrđivanje dnevnog reda.  

Sa 12 glasova za, uz 31 uzdržani glas i uz šest glasova protiv, Dom naroda nije 
usvojio sljedeći: 

D N E V N I  R E D 
1. Prijedlog Zakona o izmjenama i dopuni Zakona o slatkovodnom ribarstvu – 

skraćeni postupak; 
2. Prijedlog Zakona o izmjenama i dopunama Zakona o zaštiti prirode; 
3. Prijedlog Zakona o jedinstvenim principima i okviru materijalne podrške licima 

sa invaliditetom u Federaciji BiH; 
4. Nacrt Zakona o posredovanju u zapošljavanju i socijalnoj sigurnosti 

nezaposlenih lica; 
5. Nacrt Zakona o društvenom poduzetništvu u Federaciji BiH; 
6. Nacrt Zakona o zaštiti prijavilaca nepravilnosti u Federaciji BiH; 
7. Nacrt Zakona o javno-privatnom partnerstvu Federacije BiH; 
8. Nacrt Zakona o izmjenama i dopunama Zakona o zapošljavanju stranaca; 
9. Nacrt Zakona o doživotnoj mjesečnoj naknadi zaslužnim sportistima u 

Federaciji BiH (predlagač: Silva Banović, delegatkinja u Domu naroda); 
10. Zaključci i preporuke Komisije za jednakopravnost spolova Doma naroda;  
11. Kvartalni izvještaj o dugu Q1/2024; 
12.  a) Izvještaj o zaduženju Federacije BiH na osnovu emisije obveznica (aukcija 

31.10.2023. godine – 3Y – 20. mil.), 
 b) Izvještaj o zaduženju Federacije BiH na osnovu emisije obveznica (aukcija 
28.11.2023. godine – 2Y – 10. mil.), 

13. Izvještaj o zaduženju Federacije BiH na osnovu emisije trezorskih zapisa 
(aukcija 14.11.2023. godine – 6M – 30. mil.). 

 

Sjednica je završila rad u 13:01. 

                                                      *** 

Transkript sjednice čini sastavni dio Zapisnika. 
    

                                                                *** 
      

 

      DRŽAVNA SLUŽBENICA                                         PREDSJEDAVAJUĆI 

ODGOVORNA ZA OBAVLJANJE  

POSLOVA IZ NADLEŽNOSTI  

               SEKRETARA   

     

           Aida Hadžić-Salkić         Tomislav Martinović 

 


